CAPÍTULO I

DENOMINACIÓN, FINS, DOMICILIO

E ÁMBITO TERRITORIAL E FUNCIONAL

Artigo 1. Constitución, denominación.-Coa denominación ASOCIACIÓN GALEGA DE EMPRESAS MUSICAIS (AGEM), constitúese unha ASOCIACIÓN PROFESIONAL, que se rexerá pola Lei Orgánica 19/1977, de 1 de abril, reguladora do Dereito de Asociación Sindical e disposicións complementarias, carecendo de ánimo de lucro.

Artigo 2.Fins da Asociación-A existencia da asociación ten coma fins:

a) Representar a todos os seus Asociados e desenvolver os seus intereses económicos e a promoción dos seus intereses profesionais, laborais, sociais e culturais, tanto individuais como colectivos.

b) Crear un panel para intercambiar ideas e experiencias en beneficio do exercicio da profesión de promoción, produción e distribución de concertos musicais.

c) Conseguir e manter unha solidariedade entre promotores, produtores e axentes distribuidores de concertos respecto dos seus valores profesionais.

d) Velar pola ética profesional e polo respeto dos  dereitos dos seus membros e terceiros, exercendo a xurisdición disciplinaria en materias e supostos que lle sexan propios, de conformidade coa lei e establecendo , no seu caso un código deontolóxico.

e) Manter o contacto necesario con outras organizacións afíns de calquera ámbito territorial co fin de prestarse mutua colaboración e tamén intercambiar experiencias en materia profesional que redunden no beneficio da asociación e dos seus Asociados.

f) Mediar e chegar a acordos con diferentes organizacións, Institucións e Administracións Públicas, empresas ou calquera persoa física ou xurídica  de calquera lugar do mundo con respecto a temas que interesen e/ou afecten aos membros da Asociación no desenvolvemento das súas actividades.

g) Organizar cursos, seminarios, conferencias….etc sobre aspectos de interese xeral para os seus membros.

h) A realización de estudios e informes de interese para os seus membros sobre aspectos que lle sexan propios.

i) Apoiar as iniciativas innovadoras en I+D+I dos seus asociados así como a difusión da cultura da innovación.

j) Fomentar a prevención de riscos laborais e a seguridade dentro do sector musical, para o cal poderá desenvolver estudios, informes sectoriais e calquera outra acción que se considere precisa.

l) O Fomento de actuacións para a relación, participación e colaboración con organismos e entidades de calquera índole relacionadas co apoio internacional das empresas galegas.

m) O Fomento de actuacións entre os seus asociados de políticas de Responsabilidade Social Corporativa, Calidade e Medioambiente. 
n) Perseguir os obxectos expostos naqueles memorándums e acordos que prepare ou decida a Asociación nun futuro.

o) O idioma vehicular da Asociación é o galego.

Artigo 3: A Asociación é unha organización de ámbito galego, sen ánimo de lucro e que responde aos principios democráticos na súa organización e o seu funcionamento, garantindo a autonomía das persoas físicas e xurídicas que a constitúen, sen prexuízo do carácter vinculante que teñen os acordos validamente adoptados polos órganos de goberno da asociación nas materias que afectan a esta e que afecten ao interese común dos seus asociados.

A Asociación integrará a todos os empresarios persoas físicas e/ou xurídicas que teñan o seu domicilio social ou fiscal (neste último suposto para os empresarios individuais) no territorio da Comunidade Autónoma de Galicia e que a súa actividade profesional sexa a de promotor, produtor, manager e axente de contratación de espectáculos musicais, a condición de que reúnan os requisitos profesionais, administrativos e legais pertinentes, e a demostren, no ano natural anterior á súa solicitude.

A pertenza á Asociación, é absolutamente incompatible:

1º.- Co exercicio de cargo electivo ou de libre designación na Administración do Estado e Autonómica ou Organismos Autónomos dependentes das mesmas, salvo que as actividades desenvolvidas polo interesado non garden relación algunha, nin directa nin indirecta coas descritas anteriormente e ademais  obteña expresa dispensa de compaxinación de ambas as actividades pola Xunta Directiva. 

2º.- Co exercicio de cargo electivo ou de libre designación de Deputacións Provinciais, Concellos ou Organismos Autónomos dependentes das mesmas, salvo que as actividades desenvolvidas polo interesado non garden relación algunha, nin directa nin indirecta coas descritas anteriormente e ademais obteña expresa dispensa de compaxinación de ambas as actividades pola Xunta Directiva 

4º.- Co exercicio profesional da actividade de cantante músico, artista, instrumentista, ou integrante de grupo musical.

Estas incompatibilidades abarcan só os profesionais exercentes, non abarcarían as sociedades das que sexan socios e/ou Administradores sempre que as mesmas cumplan os requisitos de adhesión destes Estatutos.

O membro de pleno dereito da Asociación a quen afecte algunha de cláusula incompatibilidade establecidas, deberá comunicalo sen escusa á Xunta Directiva, e causando baixa automaticamente na Asociación. No caso excepcional que esta situación se valore como temporal, a Xunta Directiva pode optar por manter o asociado en situación de suspenso, sen dereito a voz nin voto, e mantendo os dereitos adquiridos, durante o tempo onde se mantivese dita incompatibilidade.

A infracción das incompatibilidades establecidas, directamente ou por persoa interposta, constituirá falta moi grave, sancionable na forma prevista no manual de Réxime Interno.

Non serán aceptados como asociados: 

a) Persoas xurídicas que sexan institutos con obriga de reinvestir beneficios en favor da sociedade ou sen ánimo de lucro, persoas xurídicas participadas por estas ou con relación de dependencia das mesmas e dos seus administradores.

b) Persoas xurídicas de capital público ou dependentes de administracións e os seus administradores.

Artigo 4. Domicilio Social . A Asociación terá o seu domicilio social na  Cidade do Transporte C/B 2D entrechán, 15890 Santiago de Compostela.  Con todo os seus órganos de goberno poderán acordar en calquera momento o cambio de domicilio e tamén establecer as delegacións e as representacións que consideren oportunas para a consecución dos seus fins,suposto no cal procederase a comunicar o referido cambio de domicilio á correspondente Oficina Pública de Rexistro de Estatutos.

A Asociación é unha organización de ámbito autonómico.

Artigo 5 Duración: A Asociación constitúese por un tempo indefinido e o seu disolución levarase a cabo, conforme a estes estatutos, pola vontade dos asociados expresada en Asemblea Xeral Extraordinaria ou  de conformidade coas causas previstas na lexislación vixente.

CAPÍTULO II

DOS ÓRGANOS DE GOBERNO

Artigo 6: 

Os Órganos de Goberno da Asociación son:

1.- A Asemblea Xeral.

2.- A Xunta Directiva.

O procedemento de votación será secreto e estará supervisado pola persoa que a Asemblea designe,  quen, previamente á votación, poderá asistirse de dous (2) asociados con dereito a voto e que non sexan candidatos a membro da Xunta Directiva, para as tarefas de recolleita e reconto de votos. Efectuado o reconto, custodiará as papeletas ante un eventual exercicio do dereito de revisión das mesmas por parte de calquera asociado con dereito a voto, ata transcorridos quince (15) minutos desde que se dea por concluída a Asemblea Xeral. Do mesmo xeito procederase para a elección do cargo de Presidente da Xunta Directiva, así como naqueles asuntos nos que, pola súa natureza e a criterio da Xunta, así se requira.

ÓRGANOS DIRECTIVOS

Artigo 7:

A Xunta Directiva é o Órgano colexiado encargado da xestión, representación e administración da Asociación. 

A Xunta Directiva estará formada por un mínimo tres asociados: un Presidente, un Secretario e un Tesoureiro. Esta será ampliable, no caso de considerarse necesario, cun Vicepresidente e Vogais.

Artigo 8

Os asociados elixirán na Asemblea Xeral o Presidente que será elixido mediante sufraxio universal libre e secreto, podendo participar todos os membros de acordo o  procedemento e demais  requisitos previstos nestes estatutos.

Previamente á votación do cargo de Presidente, os candidatos que desexen ocupar devandito cargo, deberán expoñer brevemente e de palabra ante a Asemblea Xeral os motivos que lles levan a presentar a súa candidatura e o xeito en que planean desempeñar as súas funcións.

Para ser elixido Presidente requirirase, en primeira votación, o voto favorable de como mínimo un 51% dos asociados presentes, e en segunda votación, será suficiente con que se obteña o maior número de votos. Se na segunda votación dous candidatos obteñen o mesmo número de votos, o cargo de Presidente exercerase de forma alterna, a sortes, medio período por cada candidato. Noutras situacións de empate de número de votos, a Xunta Directiva saliente decidirá conforme ao seu propio criterio a forma en como resolver a situación de empate.

O Presidente manteranse nos seu cargo por un período de dous anos e poderá ser reelixido para este posto. Un mesmo asociado non poderá detentar o cargo de Presidente por un período superior a dous (2) mandatos consecutivos.

O Presidente, terá o poder de representación da Asociación ante as ordes xudiciais e extraxudiciais, autorizado co poder de representación. 

Os restantes cargos da Xunta Directiva serán designados libremente polo Presidente, e poderán  ser removidos libremente por el mesmo en calquera momento. O prazo do que dispón para a designación do equipo directivo é dunha sema dende a súa elección pola Asemblea.
Artigo 9

Os candidatos o cargo de Presidente deberán ser membros de pleno dereito da Asociación, en pleno exercicio dos seus dereitos como membro e que se encontre o corrente no pago das súas cotas.

Artigo 10

A título enunciativo e non limitativo, as funcións principais da Xunta Directiva son as seguintes:

a).- Preparar a Orde do Día das Xuntas Xerais.

b).- Convocar as Xuntas Xerais.

c).- Dirixir a Asociación e executar as Resolucións aprobadas na Asemblea Xeral.

d).- Preparar o Orzamento para cada exercicio social, levar a Contabilidade e preparar un informe anual.

e).- Redactar e executar os contratos individuais de emprego para os membros e para terceiros.

f).- Admisión e exclusión de Asociados. Determinación das súas cotas e subscricións.

g).- Constituír Comités especializados para preparar e tratar proxectos concretos.

h).- Representar e realizar a xestión económica e administrativa da Asociación.

i).- Decidir en materia de cobros e pagos da Asociación.

No desempeño das súas funcións, a Xunta Directiva poderá designar un Xerente

O Xerente participará en todas as reunións da Asemblea Xeral e da Xunta Directiva, con voz pero sen voto.

As funcións da xerencia serán establecidas polo Regulamento de Réxime Interno.

Artigo 11

A Xunta Directiva tomará as súas decisións nas súas reunións, as cales serán convocadas polo Presidente, ou na súa ausencia, polo Vicepresidente, convocatoria que será publicada no taboleiro de anuncios da asociación e enviada por fax, correo postal ou correo electrónico dirixido a cada un dos membros, voluntariamente e baixo petición de como mínimo dous membros da Xunta Directiva. As reunións da Xunta Directiva deberán ser celebradas un mínimo de dúas veces ao ano. Convocaranse por escrito e cun mínimo dunha semana de antelación, indicando a Orde do Día da Reunión. As Actas da reunión deberán ser distribuídas a todos os asociados. Entenderase que a Xunta Directiva está validamente constituída se están presentes o sesenta por cento dos membros da Xunta Directiva. As resolucións serán aprobadas cunha maioría simple dos votos. No caso dunha igualdade de votos, o Presidente, ou na súa ausencia o Vicepresidente, terán voto de calidade.

No entanto o disposto nos apartados anteriores, a Xunta entenderase convocada e quedará validamente constituída, co carácter universal, para tratar calquera asunto, sempre que estean presentes todos os seus compoñentes e os asistentes acepten por unanimidade a celebración da Xunta e a orde do día da mesma, podendo reunirse en calquera lugar do territorio 

Artigo 12: 

A reunión será presidida polo Presidente ou na súa ausencia polo Vicepresidente. Prepararanse Actas de cada reunión da Xunta Directiva, indicando o lugar, a data, o nome dos participantes, a natureza das resolucións aprobadas e o resultado das votacións. Cada asociado deberá recibir unha copia das devanditas Actas.

O Presidente, ou no seu caso o Vicepresidente, serán responsables de que así se proceda.

Artigo 13: 

A inasistencia reiterada dalgún membro da Xunta Directiva sen xustificación as sesións convocadas será causa da súa baixa como membro da Xunta Directiva, por medio do correspondente procedemento sancionador o cal será definido polo Regulamento de Réxime Interno.

Artigo 14 

A Asociación  non interferirá en ningún asunto de carácter particular dos seus membros nin estes, individualmente ou en grupo, poderán adoptar decisións en nome da Asociación que non sexan referendadas pola Asemblea Xeral, pola Xunta Directiva ou polos órganos que correspondan.

Artigo 15

No caso de que se constituíran Comités especializados pola Xunta Directiva, cada comité especializado será supervisado por un membro da Xunta Directiva para asegurar que todas as Resolucións da Xunta Directiva son observadas.

Denominarase Comité especializado a aquel grupo de persoas que estuden un caso concreto.

O Tesoureiro, que será un membro da Xunta Directiva, é responsable dos fondos da Asociación, da contabilidade, así como de recompilar un Informe Financeiro para cada unha das Asembleas Xerais que se celebren.

Os servizos dos membros da Xunta Directiva non serán remunerados. Os Gastos xustificados serán reembolsados ao membro da Xunta Directiva Para o seu reembolso, deberán presentarse os comprobantes pertinentes.

Un membro da Xunta Directiva non poderá desempeñar máis dun cargo en dita Xunta.

A ASEMBLEA XERAL

Artigo 16

A Asemblea Xeral é o órgano supremo da Asociación.

Artigo 17

A Asemblea Xeral está constituída por todos os asociados de pleno dereito que satisfagan as cotas establecidas estatutariamente. Cada Asociado terá dereito só a un voto.

Artigo 18

A Asemblea Xeral validamente constituída é o Órgano soberano da Asociación e os acordos que se adopten de acordo con estes Estatutos serán obrigatorios para todos os asociados.

Artigo 19

As Asembleas Xerais poderán ser ordinarias e extraordinarias. A Asemblea Xeral Ordinaria terá lugar unha vez ao ano. Será convocada polo Presidente, por escrito a cada asociado, debendo a Orde do Día estar anunciada na convocatoria, así como o lugar, data e hora de celebración. Deberase convocar aos asociados cun preaviso de catro semanas. O período do aviso comeza a partir do día seguinte do envío das convocatorias. A convocatoria considerarase recibida se vai dirixida á última dirección que se posúa do asociado nos arquivos da Asociación. A convocatoria da Asemblea Xeral tanto ordinaria como extraordinaria, será publicada no taboleiro de anuncios da asociación e enviada por fax, correo postal ou correo electrónico dirixido a cada un dos asociados.

A Asemblea Xeral quedará validamente constituída en primeira convocatoria se están presentes ou representados, como mínimo, o 50% de todos os asociados da Asociación. En caso contrario, a Xunta Directiva verase obrigada a convocar unha segunda convocatoria de Asemblea Xeral mantendo o mesmo Orde do día, dentro do prazo mínimo media hora, a cal quedará validamente constituída calquera que sexa o número de asociados presentes ou representados.
Na Asemblea Xeral as resolucións serán aprobadas simplemente pola maioría de votos dos asistentes, con excepción do establecido no artigo 30 destes Estatutos e no apartado d) do artigo seguinte. No caso de empate nunha votación o Presidente terá voto cualificado. A modificación dos Estatutos da Asociación deberá aprobarse en Asemblea Xeral Extraordinaria.

Artigo 20: 

A Asemblea Xeral é responsable dos seguintes asuntos:

a).- Aprobación do Orzamento establecido pola Xunta Directiva para o seguinte exercicio social e das Contas Anuais correspondentes ao exercicio anterior, Orzamento que deberá presentarse cun Informe anual requirido para dar a aprobación formal ás accións tomadas pola Xunta Directiva no anterior exercicio social.

b).- Determinación da cantidade e data para o pago da cota anual.

c).- Nomeamento do Presidente da Asociación así coma aprobación da súa xestión.

d).- Aprobación de resolucións respecto de enmendas nos Estatutos Sociais ou á Disolución da Asociación.

Para aprobar unha enmenda aos Estatutos, deberán votar a favor do acordo as tres cuartas partes dos votos presentes ou representados e para aprobar a disolución da Asociación deberá haber unha maioría de catro quintas partes dos votos presentes ou representados na Asemblea.

e).- Aprobar resolucións sobre as apelacións contra a denegación dunha solicitude de admisión como membro, así como a súa expulsión.

f).- Elección dun Auditor e dun Auditor Suplente cando iso for necesario.

Artigo 21

A Asemblea Xeral poderá facer recomendacións á Xunta Directiva relacionadas con temas que entren dentro da competencia da segunda.

A Xunta Directiva, á súa vez, poderá pedir a opinión da Asemblea Xeral en relación a temas propios da Xunta directiva.

Artigo 22

A Asemblea Xeral será presidida polo Presidente, ou na súa ausencia, polo Vicepresidente da Xunta Directiva. Se nin o Presidente nin o Vicepresidente da Xunta Directiva estivesen presentes na mesma, os membros presentes na Asemblea Xeral deberán elixir a unha persoa para presidila.

Artigo 23

Un membro da Xunta Directiva deberá redactar as Actas. No entanto, a Xunta Directiva poderá delegar esta obrigación no Xerente da Asociación.

Artigo 24

Estenderanse Actas das resolucións aprobadas na Asemblea Xeral. Estas Actas deberán ser asinadas tanto polo Presidente como pola persoa que as redactou. As Actas deberán incluír os seguintes datos: o lugar e data da Xunta, o nome da persoa que presidiu a Xunta e o da persoa que as redactou, o número de asociados presentes, a Orde do Día, os resultados das votacións así como o procedemento de votación e as alegacións de todos os participantes.

No caso de enmendas aos Estatutos, deben rexistrarse os términos exactos das mesmas. As actas deberán ser distribuídas a todos os asociados da Asociación para a súa información.
No caso de enmendas aos Estatutos, deben rexistrarse os términos exactos das mesmas. As actas deberán de ser distribuidos a todos os asociados da Asociación  para a sús información. As actas constarán nun libro de Actas e aprobaranse na mesma sesión
As Xuntas Xerais e Asembleas non son reunións abertas ao público. Aqueles terceiros que desexen asistir deberán ser invitados pola Xunta Directiva.

Artigo 25

A Xunta Directiva poderá convocar unha Asemblea Extraordinaria se é considerada convinte para o interese da Asociación ou se é requirida polo menos por unha cuarta parte dos asociados da Asociación. Os requisitos da convocatoria e a celebración serán os establecidos no Artigo 19 destes Estatutos.

No suposto de atoparse todos os asociados no domicilio social e desexar todos eles unanimemente a celebración dunha Asemblea Xeral, esta poderá celebrarse no mesmo acto, sen necesidade de ser convocada previamente.

CAPÍTULO III

DOS MEMBROS DA ASOCIACIÓN

DA AFILIACIÓN

Artigo 26

Poderán ser membros da Asociación as empresas e empresarios que presten os seus servizos dentro do ámbito territorial desta e que reúnan as condicións profesionais a que se refire o Artigo 3, coa única condición de cumprir os presentes estatutos e os requisitos de admisión previstos nos mesmos.

ADQUISICIÓN E PERDA DA CONDICIÓN DE ASOCIADO

Artigo 27

A solicitude para ser admitido como asociado debe dirixirse por escrito á Xunta Directiva. Un solicitante só poderá ser considerado para a admisión se dous asociados da Asociación avalan a súa petición. En todo caso, a decisión final será tomada pola Xunta Directiva que se limitará a visar que o solicitante cumpre os requisitos esixidos polos presentes estatutos.

Artigo 28

A solicitude someterase a votación da Xunta Directiva. En caso de denegación da solicitude de asociación, un grupo de asociados que representen como mínimo un 51% do total de asociados poderán apelar a denegación da Xunta Directiva na seguinte Asemblea Xeral, a cal resolverá o asunto con carácter definitivo. A apelación deberá ser presentada por escrito dentro do prazo dun mes desde a recepción por parte do asociado do aviso de denegación. Poderá apelarse unha decisión afirmativa de asociación da mesma forma que se apela a negativa.

Artigo 29

O Presidente da Xunta Directiva levará un Libro Rexistro Xeral de asociados cos datos das altas e baixas definitivas.

Artigo 30

Todos os asociados pagarán a mesma cota. A cota fixara a Asemblea Xeral a proposta da Xunta Directiva, de conformidade con estes Estatutos.

A cota de inscrición na Asociación farase efectiva dentro dos vinte (20) días seguintes á comunicación da admisión como asociado. A cota anual de asociado farase efectiva antes do 21 de xaneiro de cada ano natural. Tratándose de novos asociados, a primeira cota anual de asociado farase efectivo, así mesmo, dentro dos vinte (20) días seguintes á comunicación da admisión como asociado.

A cota de inscrición e a cota anual de asociado se actualizarán anualmente de acordo coa variación experimentada polo Índice de Prezos ao Consumo (I.P.C.) Xeneral Nacional, publicado polo Instituto Nacional de Estatística (I.N.E.) ou órgano que o substitúa. O cálculo da actualización efectuarase comparando o valor do índice no mes de novembro anterior á actualización co valor do índice no mes de novembro do ano anterior á actualización.

Artigo 31

A condición de asociado cesará nos seguintes supostos:

a).- en caso de morte do asociado ou por disolución da sociedade ou persoa xurídica asociada,

b).- por disolución da Asociación,

c).- por renuncia voluntaria do asociado comunicada por escrito,

d).- por inicio de procedementos concursais contra o patrimonio do asociado, a non ser que devanditos procedementos finalicen antes de pasados seis meses desde o seu inicio,

e).- por falta de pago de cotas, a falta de pago dunha cuota o longo dun año será causa de baixa.

f).- prácticas contrarias aos fins da asociación.

Artigo 32

A renuncia á condición de asociado deberá ser presentada á Xunta Directiva, por escrito, cun preaviso de tres meses á finalización do exercicio social. Un ex membro non poderá ser readmitido na Asociación ata pasados dous anos desde a súa renuncia, a non ser que se aprobe unha resolución contraria por unha maioría de dous terzos dos votos dos asociados reunidos en Asemblea Xeral.

Artigo 33

A expulsión dun asociado por parte da Asociación poderá ser causada por:

a).- Unha resolución da Xunta Directiva, tomada por maioría absoluta dos seus membros. O aviso de expulsión deberá ser detallado e por escrito, e enviado ao membro de forma fehacente.

Unha vez o asociado reciba o aviso de expulsión, abrirase un período de 15 días para que este, se así o desexa, poida preparar unha declaración escrita á Xunta Directiva e presentala a todos os seus membros.

Devandita declaración deberá ser avalada por outro asociado. A Xunta Directiva decidirá sobre a cuestión e comunicará a súa decisión ao asociado de forma fehacente. Neste caso, o asociado poderá suscitar a cuestión na Orde do Día da seguinte Asemblea Xeral que celebre a Asociación, a cal resolverá o asunto con carácter definitivo.

Ata a obtención dunha resolución definitiva sobre a Apelación referida no parágrafo anterior, os dereitos do asociado quedarán suspendidos. Se o asociado non fai valer o seu Dereito de Apelación, a súa condición de asociado considerarase extinguida.

b).- Unha maioría de votos en Asemblea Xeral, no caso de que concorran algunha das seguintes razóns para a expulsión dun asociado:

i) Violación dos presentes Estatutos, do obxecto ou das Decisións tomadas pola Asemblea Xeral ou a Xunta Directiva da Asociación.

ii) Condena dun asociado, ou dos administradores da sociedade por calquera delito.

iii) Atrasos no pago das cotas por máis de catro meses consecutivos, malia recibir dous recordatorios por escrito respecto diso.

O cese como asociado non exime do deber de pagar as cotas de subscrición ou outras contribucións do exercicio social que estea en curso.

DEREITOS E DEBERES DOS ASOCIADOS

Artigo 34

Cada asociado terá os seguintes Dereitos:

a).- Participar na Xuntas Xerais e exercer o seu dereito a voto. Cada asociado terá dereito a voto na Asemblea Xeral. No caso de que unha Compañía sexa asociado, o representante Legal da Compañía pode autorizar a outras persoas da Compañía, por escrito a votar en nome da mesma. Con todo, esta autorización non poderá realizarse a favor doutro asociado da Asociación e deberá presentarse ao Presidente da Xunta directiva por escrito antes de iniciar a reunión.

Cada asociado poderá aportar ás Asembleas Xerais, Xuntas Directivas, Comités de Traballo ou calquera reunión que se realicen na Asociación a dúas persoas físicas, incluíndo ao mesmo asociado se este é persoa física. No entanto cada asociado ten dereito tan só a un voto na Asemblea Xeral e demais reunións que se realicen.

b).- Presentar propostas na Asemblea Xeral. Estas propostas deberán ser sempre presentadas por escrito á Xunta Directiva con cinco semanas de antelación á celebración da Asemblea Xeral e deberán ir ademais subscritas por outro asociado.

c).- Apelar as decisións da Xunta Directiva na Asemblea Xeral. A Apelación deberá ser presentada por escrito e dirixida á Xunta Directiva dentro do prazo dun mes desde a recepción da notificación da decisión da Xunta Directiva e ir subscrita por outro asociado. A Xunta Directiva dará conta de dita Apelación á Asemblea Xeral a cal resolverá o asunto con carácter definitivo.

d).- Ser elector e elixible nos distintos Órganos da Asociación de conformidade cos Estatutos.

Artigo 35

Os asociados estarán obrigados a:

a).- Realizar as súas actividades profesionais de forma dilixente e de acordo coa Lei.

b).- Acatar os Estatutos da Asociación.

c).- Actuar de acordo coas decisións tomadas tanto pola Asemblea Xeral como pola Xunta Directiva.

d).- Pagar puntualmente as contribucións, cotas e demais gastos determinados pola Asemblea Xeral.

e)Aceptar e servir con dilixencia os cargos sociais para os que fosen nomeados e aceptasen libremente.

f)Gardar segredo, dentro dos limites fixados polo ordenamento xurídico, sobre os datos da asociación que cheguen o seu coñecemento e que a súa  divulgación poida prexudicar os intereses da mesma ou dos seus asociados, tanto durante a súa permanencia na asociación como logo de causar baixa.

g)Colaborar coa asociación facilitando puntualmente a información e documentación que lle requiran os seus organos sociais sobre cuestións que non teñan a súa natureza reservada

h) O cumprimento e respecto das normas establecidas no Regulamento de Réxime Interno e/o Código Deontolóxico.

i)Axustar a súa actuación empresarial ou profesional aos principios de ética profesional, mantendo a actuación e colaboración necesaria cos demais asociados para a consecución dos obxectivos da asociación

O incumprimento destes deberes dará lugar a aplicación de sancións, conforme ao disposto no Regulamento de Réxime Interno.

CAPÍTULO IV

DO RÉXIME ECONÓMICO

Artigo 36

O Patrimonio Fundacional ou Fondo Social da Asociación será o resultante das cotas de inscrición dos socios acollidos ao proceso de afiliación de 90 €, coma resultado das aportación de 30 € por cada un dos asociados constituintes.

Artigo 37

Os recursos financeiros da Asociación estarán integrados por:

a).- As cotas dos asociados. 

b).- As Doazóns e Legados ao seu favor.

c).- As Subvencións Públicas e Privadas que reciba.

d).- A venda dos seus bens e valores.

e).- Os ingresos que proveñan da venda de publicacións e prestacións de servizos.

f).- Calquera outro recurso obtido de conformidade coas disposicións legais e preceptos estatutarios.

Cada exercicio económico, deberá revisarse e adecuarse o orzamento ordinario de ingresos gastos, con suxeición ás normas contidas nos Estatutos.

O exercicio social corresponderase co ano natural.

Artigo 38

A Xunta Directiva determinará as normas para a Administración e contabilidade. Os pagos serán ordeados polo Presidente da Asociación.

O Tesoureiro intervirá todos os documentos de cobros e pagos, supervisará a contabilidade e conservará todos os fondos na forma que dispoña a Xunta Directiva e asinará todos os documentos de cobros e pagos.

CAPÍTULO V

DA DISOLUCIÓN

Artigo 39

Para aprobar a disolución da Asociación será necesaria unha votación en Asemblea Xeral na cal as catro quintas partes dos asociados presentes ou representados na Asemblea voten en devandito sentido.

Artigo 40

En caso de disolución nomearase unha comisión liquidadora a cal, unha vez extinguidas as débedas e no caso de que os bens da Asociación fosen maiores que o total das contribucións pagadas polos membros, ou excederan o valor das contribucións en especie feitas polos asociados, devanditos bens, no caso de disolución da Asociación, serán doados a quen determine a Asemblea.

DISPOSICIÓN ADICIONAL

En todo canto non estea previsto nos presentes Estatutos aplicarase a vixente Lei 19/1977, de 1 de abril.

